
 

Haitian Creole 

 

Pou Piblikasyon Imedyat: 29 me 2013 

 

GOUVÈNÈ CUOMO ANONSE KÒMANSMAN TRAVAY SOU DE PWOJE POU YON VALÈ $23 MILYON POU 

REKONSTWI I-390 EXIT 16 NAN ROCHESTER 

 

Gouvènè Andrew M. Cuomo te anonse jodi a kòmansman travay sou de pwojè pou yon total $23 milyon 

ki pral pote gwo amelyorasyon nan exit 16 nan Interstate 390 (I-390) nan Rochester, pou amelyore trafik 

ak aksè nan University of Rochester. Tou de kontra yo fèt nan kad pwogram New York Works la epi yo 

sipoze kreye plis pase 100 djòb. NY Works konsantre sou amelyorasyon pon ki nan yon eta pasab, epi k 

ap mete yo nan yon bon eta. Travay reparasyon sa a pral pi byen konsève enfrastrikti eta a, epi l ap 

elimine bezwen pou gwo konstwiksyon ki koute pi chè.  

“Lè nou bay zòn Rochester a yon nouvo aksè pi pratik sou I-390, nou pral ede rejyon an konstwi sou 

repitasyon li kòm premye sant devlopman fòmasyon ak pwofesyonèl nasyon an, pandan n ap kreye 

djòb,” te deklare Gouvènè Cuomo. “Pwojè sa se premye kontra Konsepsyon-Konstriksyon enpòtan nan 

Western New York epi reprezante yon envestisman enfrastrikti entelijan ki pral bay rezilta grasa 

ranfòsman ekonomi rejyon an.”  

Premye konstriksyon yo te kòmanse otòn pase a epi te fini mwa pase sou faz en pwojè a, ki pral koute 

apeprè $8,2 milyon dola. Travay sa gen ladan l:  

 

• Konstriksyon ranp soti ki egziste deja apati I-390 direksyon sid sou E. River Road; 

• Yon wonpwen modèn nan Kendrick Road ak East River Road pou ranplase entèseksyon ki gen 

limyè wouj ki egziste deja a;  

• Meyè aksè sou I-390 direksyon sid ak yon nouvo ranp antre apati E. River Road; epi 

• Konstriksyon yon nouvo vwa anèks nan divèjans I-390 lan direksyon sid ak I-590 direksyon nò 

tou pre Route 15A nan vil Brighton.  

Se Ramsey Constructors of Lakeville, NY ki te gen faz pwojè en an. 

 

Konstiksyon prevwa pou l kòmanse nan semèn 10 jen sou faz de, ki pral koute apeprè $14 milyon dola. 

Kontra pou faz sa pral atribiye nan kòmansman mwa sa bay ekip konstriksyon Crane-Hogan Structural 

Systems ki gen ladan TY Lin International ak Hunt Engineers. Travay sou faz sa gen ladan l: 

• Konstriksyon yon nouvo ranp apati Kendrick Road sou I-390 nò; epi 

• Elajisman pon Kendrick Road la sou I-390. 

 

Manm Komisyon Depatman Transpò Eta New York State (NYSDOT), Joan McDonald, di konsa, “Rezo 

transpò nou nan Rochester ak nan Eta New York dwe satisfè bezwen sikilasyon modèn machin yo. Lè 

nou travay ansanm avèk kominote University of Rochester a, n ap envesti nan koneksyon enpòtan sa a, 

epitou n ap bay pi bon aksè ak mobilite pou siklis ak pyeton yo, pandan n ap kontinye entegre sikilasyon 

veyikil-a-motè avèk mòd transpò ki pi bon pou sante, epitou ki pi apwopriye.” 

 

Faz pwojè de pral itilize pwosesis konsepsyon-konstwiksyon Gouvènè Cuomo a, ki konbine sèvis 

konsepsyon ak konstriksyon nan yon sèl kontra pou ede akselere travay enfrastrikti ak ekonomize lajan 

kontribiyab. NY Works konsantre sou amelyorasyon pon ki nan yon eta pasab, epi k ap mete yo nan yon 

bon eta. Travay reparasyon sa a pral pi byen konsève enfrastrikti eta a, epi l ap elimine bezwen pou gwo 

konstwiksyon ki koute pi chè. 

 

Nouvo koneksyon sou I-390, ansanm ak aksè dirèk apati East River Road, pral ede amelyore sekirite, 

diminye blokis epi founi aksè ki nesesè pou University of Rochester avanse ak plan yo pou agrandi 

kanpis, lopital, ak enstalasyon rechèch li yo. University of Rochester se pi gwo patwon nan zòn 

Rochester, ak setyèm pi gwo patwon nan Eta New York. Amelyorasyon sa yo pral ede sipòte devlopman 

Inivèsite a ak zòn ki toupre yo san pran souf.  

 

MajistraThomas S. Richards te di konsa, “Mwen vle felisite Gouvènè Cuomo pou angajman li nan pwojè 

Kendrick Road ak I-390 ak devouman san fay li pou Rochester. Vizyon li pral sèvi pou amelyore aksè nan 

youn nan motè ekonomik edikasyon nan University of Rochester a ak Sant Medikal li. Se yon pa enpòtan 

pou kwasans rejyon sa.” 

 

Prezidan University of Rochester Joel Seligman te di konsa, “Mwen vle remèsye Gouvènè Cuomo pou 

vizyon li, lidèchip li ak sipò li pou priyorite li bay pi wo enfrastrikti rejyon Finger Lakes yo Pwojè I-

390/Kendrick Road Interchange retire yon gwo obtak nan rezo transpò aktyèl la epi l ap transfòme fiti 

ekonomik rejyon an. Li pa pral sèlman pèmèt University of Rochester agrandi pwogram rechèch, swen 

klinik ak edikasyon nou yo, men li pral tou amelyore kalite lavi nan kominote nan zòn la.” 

 

Konsèy Devlopman Ekonomik Rejyonal Finger Lakes Gouvènè Cuomo te idantifye pwojè I-390 kòm yon 

pwojè kle. Kontrisksyon sou tou de kontra yo prevwa pou yo fini pandan ivè ane 2013-14. 

